
CAP. III. 7

21 E lê essenduse sveggiòu u l’ha piggiòu u bambin 
e so muæ, e u l’è vegnüu ne a tera d’Israele.

22 Ma avendu sentïu che Archelau u regnava ne a
Giüddea in leugu d’Erode so puæ, u l’ha avüu puia
d’andâ là, e avizòu in seunnu, u s’è retiòu in Galilea.

23 Duve arrivòu u l’è andætu a abitâ ne a sittæ
ciammâ Nazaret, perchè füsse adempìu quellu che ea
stætu preditu da i prufeti: lê u sâ ciammòu Nazarenu.


CAP. III.
IN quellu tempu Giuvanni Battista u l’è vegnüu a predicâ ne u dezærtu da Giüddea

2 Dixendu: fæ penitensa, perchè u regnu du sê u s’è
avvixinòu.

3 Perchè questu u l’æè quellu du quæ ha parlòu u
prufeta Isaia quandu u l’ha ditu: a vuхe de quellu cu
cria ne u dezærtu; preparæ a stradda du Segnû, e fæ
driti i so sentê.

4 Ouа questu mæximu Giuvanni u l’aveiva ün vestî
de pelle de camællu e ünha curezza de cheuiu ai fianchi,
e u so nütrimentu ean grilli e amê sarvægu.

5 Allùa quelli de Gerüsalemme e de tütta a Giüddea
e de tütte ê vixinanse du Giurdan andavan da lê,

